
Tagduda Tazzayrit Tamagdayt Taɣerfant 

Aɣlif n Uselmed Unnig D Unadi Ussnan 

Tasdawit Abderrahmane Mira n Bgayet 

 

Tamezdeyt n Tsekliwin d Tutlayin 

Tasga n Tutlayt d Yidles n Tmaziɣt 

 

 

Tazrawt n master 

Taɣult : Tasekla 

 

 

   

 

 

S ɣur :                                                                                    S lmendad n :  

 ROUIFED  Lisa                                                         Massa OUATAH Lynda 

 MESSAOUD Celia 

 

Tasqamut n yinesɣuma :  

Taselwayt : MOULAI Zoulikha 

Amakyad : AYAD Salim 

Anemhal : OUATAH Lynda  

Aseggas asdawan : 

                                                                                       2020/2021 

Tasuntit deg tmedyezt n Meɛtub 

Lwennas 



 

 

 

 

 

 

 

 

 

 

 

 

 

 

  



 

 

Deg tazwara ad as-nini tanemmirt war tilas  i massa Ouatah Lynda i d-

yellan lmendad i tezrawt-nteɣ, seg mi tebda almi i tfuk.  

Tanemmirt i yiselmaden-nneɣ, yal yiwen s yisem-is. 

Tanemmirt tameqqrant i massa Malika Meɛtub i aɣ-d-yeldin tawwurt n 

uxxam-is akken ad aɣ-tɛiwen.  

Tanemmirt i yimawlan-nteɣ ibedden yid-nteɣ deg yal taswiɛt. 

 I yemdukal- nteɣ i aɣ-yefkan afud deg leqdic- nteɣ, tanemmirt tameqrant i 

Dihya, Nawal, Lwizza, Yasmin, Kuseyla , Gaya, Nunu, Tiziri, d Dihuc.  

Tanemmirt i yal win i aɣ-ɛawnen.   

 

  

  



 

 

 
 

 

  



Ad buddeɣ leqdic-agi i yemma d baba  ɛzizen fell-i, nutni i yi-fkan afud deg 

tuder-iw akken ad siwḍeɣ ar da. S teɣzi laɛmer-nsen, ncallah di seḥḥa d lehna . 

I gma, ttmenniɣ-as ad yessiweḍ ɣer wayen yessaram deg tudert-is. 

I setti Fatima, ad fell-as yeɛfu rebbi, ad tmektiɣ tul leɛmer leḥnana-s d iseqquma 

i yi-tettak.  

I jida ḥemmam ad fell-as yeɛfu rebbi.  

I xwalti d xwali akken ma llan d twaculin-nsen, mennaɣ-asen i yal yiwen lahna 

d teɣzi leɛmer.  

I ɛmumi d ɛmumti akken ma llan, ladɣa nanna Ruza d yessi-s, mennaɣ-asent akk 

ayen ilhan deg tuder-nsent.  

I yemdukal-iw d t temdukal-iw, Wiza, Antiniya,Milisa, Kuseyla. ladɣa Cilia 

ukud nemsaɛaf deg tezrawt-a.  

 

 

 
Lisa  

 

 

 

 



 

 

 

 

 

 

 

 

  



 

Ad buddeɣ leqedic-a i yimawlan-iw i d-yellan ar tama-w segmi ibdiɣ almi 

d tura, bab-a iyiɛawnen  s waṭas n tebɣest, sarameɣ-asen teɣzi leɛmer . 

Ad tbuddeɣ i yessetma akkit d yergazen-nsent yal yiwen s yisem-is. 

Salima umi sarameɣ  ad tesɛu dderya, wa ad as-yessiɣzef rebbi di leɛmer-

is. 

Kahina d wergaz-is Lutfi d warraw-nsen Rayan d liza,  ssarameɣ-asen 

tabɣest d tezmilt yelhan deg ukayad n l BAC. 

Lamia d warraw-is Yanis d Sami, serameɣ-asen ad fazen deg leqraya-nsen  

Karima, mennaɣ-as ad terbeḥ deg tuder-is tamaynut d wergaz-is deg tmurt 

n Canada. 

Fatiḥa buddeɣ-as ad taweḍ ɣer wayen tettmenni   

Ḥassiba d wergaz-is d yelli-tsen Nilya, s teɣzi leɛmer, ad awḍen s anda 

ttmennin. 

Ad buddeɣ daɣen leqdic-a i xwali, xwalti yal yiwen s yisem-is, ɛmumi d  

ɛmumti akken ma llan.  

Mebla ma ttuɣ lejdud-iw s teɣzi leɛmer-nsen.  

Timdukal-iw akken ma llant, yal yiwet s yisem-is, ladɣa tin ukud xedmaɣ 

tazrawt-a  

   

 

 

Célia  



Agbur 

Tazwart tamatut ............................................................................................... 10 

ixf n tesnarrayt 

1.1 Asissen usentel....................................................................................... 3 

1.2 Asissen usagem ...................................................................................... 3 

1.3 Tamukrist ............................................................................................... 4 

1.4 Turdiwin ................................................................................................ 4 

1.5 Timental n ufran n usentel ...................................................................... 5 

1.6 Iswan n tezrawt ...................................................................................... 5 

1.7 Tizrawin i yemmugen ɣef usentel .......................................................... 6 

1.8 Tarrayt n tezrawt: ................................................................................... 7 

2 Ixf n teẓri ..................................................................................................... 8 

2.1 Tamedyezt ............................................................................................. 8 

2.1.1 Azal n tmedyezt deg tmetti taqbaylit ................................................ 8 

2.1.2 Aserwes ger tmedyezt tamaweyt d tamedyezt tamselɣut .................. 9 

2.1.3 Tamedyezt tamaweyt. ...................................................................... 9 

2.1.4 Tamedyezt tatrart ( tamselɣut) ....................................................... 11 

2.2 Tasuntit ................................................................................................ 12 

2.2.1 Asbadu n tsuntit ............................................................................. 12 

2.2.2 Amezruy n tsuntit deg tmurt n Lezzayer : ...................................... 12 

2.2.3 Tamedyezt tasuntit deg tmurt n Lezzayer ....................................... 16 

2.2.4 Azɣan asunti .................................................................................. 16 

3 Ixf  n tesleḍt .................................................................................................. 18 

3.1 Irem n uẓayer ......................................................................................18" 

3-2 Aẓayer n tmeṭṭut deg tmedyezt n Meεtub Lwenna……………………...…18 

3-3 Tasleḍt  n wammud ................................................................................. 22 

3.1.1 Tameṭṭut (taqcict) yefɣen seg uxxam : ........................................... 22 

3.1.2 Tameṭṭut (taqcict) s lḥijab .............................................................. 22 

3.1.3 Azal n tmeṭṭut ................................................................................ 22 

3.1.4 Tameṭṭut d urgaz-is ........................................................................ 23 



3.1.5 Tameṭṭut  tayemmat ....................................................................... 23 

3.1.6 Taggrayt ........................................................................................ 23 

4 Taggrayt tamatut ........................................................................................ 25 

5 Umuɣ n yidlisen ......................................................................................... 27 

6 Tijenṭaṭ ....................................................................................................... 30 

7 Amawal ...................................................................................................... 56 

 

 

 

 

 

 

 
 

 

 

 

 

 

 



 

 

 

Tazwart tamatut 



1 
 

Tazwart tamatut 

Tasekla s timad-is d tazuri i d-yemmalen tudert n tmetti, « tasekla d lemri 

n temtti. ». Aṭas n tusniwin am tesnimalt neɣ timetisent i yesseqdacen tasekla 

deg unadi-nsen akken ad fahmen neɣ ad sfahmen taratin tinmettiyin n yal agdud. 

Tasekla s umata temxallaf seg tmurt ɣer tayeḍ ama deg yidles, deg umezruy, neɣ 

deg tutlayt. Yal agdud ifka-as azal i tsekla imi yis  yettxemmim, yesenfalay 

tikta, yis yessufuɣ-d  iḥulfan-is. Tasekla tuɣ amḍiq lqayen di tudert n umdan imi 

seqdacen-tt iwakken ad senfalin ayen ttidiren. Akken id yenna Hanoteau[1876 : 

69 ] :  «  Tasekla n yal agdud teskanay-d amek i tesnefli aggag-is d tuzzma-is. » 

Ula d timetti taqbaylit tessenfalay-itt-id tsekla-ines. Tasekla taqbaylit d 

tigejdit n ugdud-is, yal ameskar yettarun ama s tesridt neɣ s tmedyezt yeskanay-

d ayen yettidir netta neɣ wid i as-d-yezzin di tmetti-ines.  

Si zman aqdim, teṭṭef tmedyezt amḍiq ameqqran deg tudert n leqbayel, 

amedyaz d win isedhuyen imdanen, iferru timsal, inehhu ɣer wayen yelhan, d 

win diɣen id-yettawin awal ɣef tedyanin tigejdanin n tmetti, ɣef waya i d-tenna 

T. Yacin [1988:17] « imedyazen maci kan ttwasnen, wwin ciεa tameqqrant, ur 

llin ara kan d ibelheddaren, maca d nutni i yettmeslayen berra, i tejmaεt s yisem 

n tmetti. »
 1

 

Ihi isental i tezmer ad tawi tmedyezt d agerruj ameqqran ur nettfak ara, 

imi akk ayen i d-yezzin i umedyaz izmer at yeṭṭef d asentel, ama d lferḥ ama d 

lqerḥ ; lmut, assirem, lgirra, leεwayed…atg.  Asentel n tmeṭṭut s umata, aṭas n 

yisefra it-id-yettawin, imi tameṭṭut deg tmetti, ladɣa tin n leqbayel, d ajgu 

alemmas, mkul yiwen ad yesεu tamuɣli ara d ifek fell-as. Maca almi d taliyin-

                                                             
1 «les poètes sont connus, ils jouissent non seulement d’une grande notoriété, mais aussi d’un grand prestige. 
Ils n’ont pas seulement pour fonction de tenir un discours, ils sont aussi par condition les acteurs tout désignés 
des grands rôles en particuliers, ils sont les ambassadeurs du groupe à l’extérieure », l’izli ou l’amour chantés 
en kabyle, ed,maison des sciences de l’hommesl,Paris 

agi tineggura i nezmer ad naf asentel n tsuntit deg kra n yisefra.  Ihi tazrawt-nteɣ 

ad d terr lewhi ɣer  yisefra n Meεtub Lwennas i d-ibedren tasuntit. 

Tazrawt-nteɣ tebḍa ɣef kraḍ n yixfawen. Ixf amenzu ad d nemmeslay ɣef 

wayen yaεnan tasnarrayt, ad nesissen timental d yiswan n tezrawt-a akked 

tarrayt ara neḍfer . Ixf  wis sin d tiẓri, deg-s ad nemmeslay deg tazwara ɣef 

tmedyezt, syin akkin ad d-nawi awal  ɣef tsuntit. Ma d ixf wis kraḍ d ayen 

yaεnan tasleḍt  n wammud. 

1 Ixf n tesnarayt  

Tazwert  

      Tazrawt-nteɣ tebna ɣef tmedyezt d yisefra, aladɣa tamedyezt n Meεtub 

Lwennas, Imi asentel-nteɣ yeεna tameṭṭut. nefren-d ayen akk i d- yewwin fell-

as. 

      Deg yixf-agi n tesnarrayt ad nessisen asentel d usagem syin ad nezrew 

tamukrist d turdiwin ara yesselḥun tazrawt-a. syin ad nebder timental d yiswan 

uɣur nebɣa ad naweḍ. ad d nemmeslay daɣen ɣef tezrawin d leqdicat akk 

yemmugen ɣef usentel i nefren  « d tasuntit ». Rnu ɣer waya ad nemmeslay 

tarrayt ara neḍfer akken ad nessiweḍ ɣer yiswi n leqdic-nteɣ 

1.1 Asissen usentel 

Aṭas n yimusnawen n yal tussna i d-yewwin ɣef tsuntit deg yal timetti.   

Nkenti ;  ad naεreḍ ad nezrew asentel-a s yisefra n Meεtub Lwennas s tmuɣli n 

tsekla  ara neɛreḍ ad nebder aẓayer n tmeṭṭut deg tmetti taqbaylit tatrart. ad 

nesken amek tettidir d wamek itt-tettwali tmetti, syin ad nessukkes tasuntit i 

yellan deg tmedyezt-is.   

  

1.2 Asissen usagem 

       Tasekla tatrart d agerruj n yisental, ama deg unnar n tesridt neɣ deg unnar n 

tmedyezt, aladɣa  asentel n tmeṭṭut, ugar n tewsatin n tsekla i d- yewwin fell-as 

ama deg wungal neɣ deg tmedyezt…atg. 

    I wakken ad nessiweḍ ɣer yiswi n leqdic-a. ad nefren deg  tmedyezt n Meεtub 

Lwennas isefra ideg nezmer ad d nesukkes tasuntit. Nesseqdec tazrawt n 

Magister n massa Wataḥ Linda id ijemεen akk isefra i yesεa Meεtub Lwennas. 

Nemmuqel ɣer isefra i d-igelmen  aẓayer n tmeṭṭut deg tmetti taqbaylit tatrart, 

nufa-d ukuẓ n wudmawen n  tmeṭṭut i d-yettwagelmen deg  ṣa n yisefra :  

- Tizlit „‟Yehwa-yam‟‟ 

- Tizlit  „‟La sœur musulmane‟‟ 

- Tizlit  „‟Ayen ayen‟‟ 

- Tizlit  „‟Tuzzma‟‟ 

- Tizlit „‟Ay ixf-iw‟‟ 

- Tizlit „‟selεeb-itt ay abeḥri‟‟ 

- Tizlit „‟ẓriɣ acu ikem-iceɣben.‟‟   

ɣef isefra-agi  ara tebnu tezrawt-nteɣ 

1.3 Tamukrist 

Tamedyezt taqbaylit d ul n tmetti  akken itt-id-yebder Pierre Savignac 

(1964:09) « Tamedyezt taqbaylit d tugna tamudirt n wul d uneffu d ruḥ n win itt-

id-yesnulfan. »
2
 . Tamedyezt s timmad-is d tawsit i d-yessenfalayen iḥulfan n 

win itt-id-yuran, maca mkul amdan izmer ad yesnekwu iman-is deg-s, ɣef waya 

imechuret mliḥ. Deg wayen yellan deg tmedyezt taqbaylit, d ayen yeṭṭfen lewha-

nteɣ d ṣṣenf n tmedyezt tamselɣut i yecna Meεtub Lwennas, anda i d-tban liḥala 

n tmeṭṭut d uẓayer-is deg  tmetti taqbaylit tatrart.  

Ihi i wakken ad nesbed leqdic-nteɣ aken iwata yewwi-d fell-anteɣ ad nefk 

 asteqsi agejdan : 

- Dacu i d aẓayer n tmeṭṭut deg yisefra n Meεtub Lwennas ? 

- Dacu i d uguren i tettqabal tmeṭṭut deg tmetti taqbaylit tatrart ? 

 

1.4 Turdiwin 

    -  Ahat ad iban uẓayer n tmeṭṭut deg tmetti taqbaylit tatrart yelha akk. 

                                                             
2 « La poésie kabyle est en effet la vivante illustration du cœur, de l'esprit, de l'âme dont elle naît. »   

    -  Ahat ad ilin kra n uguren deg uẓayer n tmeṭṭut deg tmetti taqbaylit 

tatrart. 

     -  Ahat ad d-naf dakken tameṭṭut taqbaylit tettqabal  kra n uguren deg 

tmetti taqbaylit tatrart. 

      - Ahat ad d-naf d akken tameṭṭut taqbaylit ur tettqabal ara uguren deg 

tmetti taqbaylit tatrart. 

 

1.5  Timental n ufran n usentel  

 Nefren-d  asentel-a n tsunti, acku deg tazwara tamsalt-a teɛna-yaɣ s 

timad-nteɣ, acku nkenti d tilawin yerna numen yes d wayen i ɣef tettḥarab, 

nebɣa ad nefk afud  xas d amectuḥ i wmussu-ya. Rnu ɣer waya ur llint ara aṭas n 

tezrawin yemmugen fell-as d yinadiyen isdawanen yeεnan tameṭṭut taqbaylit ur 

xussen ara , maca ur lint ara aṭas n tezrawin i d-yewwin ɣef uẓayer n tmeṭṭut deg 

tmetti, ma nesserwes akked tezrawin i d-yettawin ɣef usentel n tmeṭṭut deg annar 

n tsekla, ad naf dakken ur yeṭṭuqet ara wayen i d-yettmeslayen ɣef uẓayer-is ; 

ama deg tsekla taqburt (deg tmucuha neɣ umyi…) neɣ tasekla tatrart ( ungal, 

tullist, tamedyezt ...) .  

Ad nesnerni asentel-a s lmendad n tmedyezt tamselɣut ( n Meɛtub Lwennas)   

akken ad nesken tasuntit d uẓayer n tmeṭṭut deg tmetti taqbaylit tatrart.  Llan 

leqdicat i d-yemeslayen ɣef Meɛtub Lwennas ama ɣef tuder-is neɣ ɣef yisental 

imgaraden i d yettawi deg yisefra-ines, maca ur telli ara tezrawt i d-yewwin 

asentel-a n tsuntit. Nufa daɣen iqeddicen yeɛnan tasuntit, maca ur bnint ara ɣef    

tmedyezt. ɣef waya i d-yejbed usentel-a lwelha-nteɣ s waṭas.  

1.6 Iswan n tezrawt  

      Asentel-nteɣ ittezzi ɣef tsuntit, d uẓayer n tmeṭṭut deg yisefra n Meɛtub 

Lwennas. Ihi iswan igejdanen n tezrawt-a :  

-  Ad nesken aẓayer n tmeṭṭut  i d-yeglem Meɛtub Lwennas deg  yisefra-

ines . 

- Ad nesken ɣef wacu i yebna umennuɣ n tmeṭṭut deg tmetti taqbaylit 

tatrart. 

 

1.7 Tizrawin yemmugen ɣef usentel  

Ayen yerzan leqdicat i yemmugen ɣef tsuntit deg tmedyezt n Meɛtub Lwennas, 

ur nufi ara. Maca ma nemmuqel ɣer leqdicat i d-yettawin asentel n tmeṭṭut deg  

unnar-a tizrawin i yemmugen deg tsegwin n Tutlayt d Yidles n tmaziɣt n Bgayet 

, Tizi Wezzu , akked  tin n Tubiret ad naf , gar-asen:        

- Aoukas.s , Redouane.s; « Asentel n tyemmat deg tmedyezt n Meɛtub 

Lwennas »; tazrawt n Master; bgayet; tasdawit Ɛabd Rahman 

Mira;2017/2018 

Xedment tasleḍt i yisefra n Meɛtub Lwennas id yewwin asentel n tyemmat , 

suksent-d tmuɣli-ines ɣer tyemmat akked d umekkan i as-yefka i tyemmat deg 

tmedyezt-is. Ayagi s yilmend n tasleḍt tasentalant.  

- Bounadi M, Aimene S, Lounici N ; « Asentel n tmeṭṭut di tmedyezt n 

Meɛtub Lwennas Tasleḍt tasentalant » ; akatay n taggara n turagt ; 

Tubiret ; tasdawit Akli Muḥend Ulḥaǧ; 2012/2013.  

Deg tezrawt-a segzin-d amek i d-yusa usentel-a n tmeṭṭut deg yisefra n Meɛtub 

Lwennas, selḍen isefra-ines s wudem n tesleḍt tasentalant, kksen-d udmawen i 

icudden ɣer tmeṭṭut.   

- Benmezoian.F; «tasuntit deg ungal “tamacahut tennegarut” n linda 

Kudac» tazrawt n Master; bgayet; Tasdawit Ԑebd Rahman 

Mira;2016/2017. 

Tazrawt-a terza ungal n linda kudac „‟ tamacahut taneggarut‟‟, deg-s texdem 

tasleḍt tasuntit , tessukkes-d amek i yella umennuɣ n tmeṭṭut deg tira n 

tlawin, deg tsekla n tmaziɣt.  

1.8 Tarrayt n tezrawt: 

     Ilmend n tiririt ɣef isteqsiyen igejdanen nefren-d  tarrayt n uzɣan asunti . 

twulem i yeswi uɣur nebɣa ad nawweḍ, imi tazrawt-nteɣ, d asentel n tsuntit i 

terfed,yewwi-d ad ters tesleḍt-nteɣ ɣef tarrayt tasuntit. 

 

Taggrayt  

Deg yixf-a nessaweḍ nessassen-d isbeddiyen igejdanen n uḥric n tesnarrayt, 

nessassen-d asentel d tmental iaɣ-yeǧǧan ad at nefren , iswan  iwumi nebɣa ad 

naweḍ deg tezrawt-nteɣ ,  nebder-d tamukrist i d nessileɣ send mi nsukk tiṭ ɣef 

leqdicat yemmugen ɣef  Lwennas Meɛtub ladɣa ayen yaɛnan tameṭṭut. Ayagi 

akken ad nessiweḍ ad nefren turdiwin iseḥḥan.  

 

 

 

 

 

 



 

 

 

 

 

 

 

Ixf n teẓri 

2 Aḥric n teẓri 

Tazwart  

    Deg uḥric-a n teẓri ad nawi awal ɣef tmedyezt taqbaylit , d wazal-is deg tmetti 

taqbaylit, syin ad nesserwes ger tmedyezt timawit d tmedyezt  tamselɣut . akin 

ad d nesbadu tasuntit s umata, ad  d nebder amezruy-is deg tmurt n Lzzayer, ɣer 

tagara ad d nefk asbadu i uzɣan asunti.  

    Tasekla taqbaylit d tigejdit n ugdud-is, d lemri n tmetti, yal tamurt teḥrez 

tasekla-s, temxallaf seg tmurt ɣer tayeḍ ama deg yidles, deg umezruy neɣ deg 

tutlayt. Yal agdud yefka-as azal i tsekla imi yes i yettxemmim, iseɛɛu tikta, yes 

yessuffuɣ-d iḥulfan-is. Tasekla taqbaylit d tin id yelḥan seg ubrid n timawit aṭas 

n leqrun ɣer deffir , syin akkin tezger ɣer tira imi zik tella s cfawat yedren ɣer 

lejdud seg yimi ɣer tmeẓẓuɣt. 

    Tasekla tebḍa ɣef sin n yixfawen : tamedyezt d tesridt ; tamedyezt tebḍa d 

tiwsatin am usefru, taqsiḍt, aquli…atg, ma d tasrit tebḍa d tiwsatin am tmacahut, 

timseɛreqt, taneqqist…atg. 

    Ihi tasekla d tin yuɣen amḍiq lqayen di tudert n umdan imi seqdacen-tt 

iwakken ad senfalin ɣef wayen i ttidiren. 

2.1 Tamedyezt 

2.1.1 Azal n tmedyezt deg tmetti taqbaylit  

    Tamedyezt  akken neẓra teqqen srid ɣer tudert n umdan. D taẓuri n umedyaz, 

d netta i tt-id yesnulfuyen akken ad yessenfali iḥulfan-is d wayen yettidir deg 

tmetti.  Ma nemmuqel ɣer tmedyezt taqbaylit ama d tamensay ama tamselɣut ad 

naf d akken azal-is d ameqqran, d amerkanti deg timetti, teṭṭef tasga tunnigt deg 

tudert n leqbayel, tessebgan-d ansayen d leɛwayed n tjaddit, yis i senfalayen 

iɣeblan d wuguren isɛan, tamedyezt tezmer ad tili d tin id-yeqqaren tiqerḥanin,  

asefru d awal swayes ferrun timsal, zik kra n wugur i yezmer ad yesɛu ugdude 

iferru-t usefru,   yenna-d Mammeri (M) :( 1991, 122): « Asefru (asget isefra) i d 

yusan seg fru : asefru n wayen yellan d tallast. »
3
. zik skud imedyazen n kra n 

taddart fazen,  yettali ccan n temnadt-nni, imi ttwalin-ten am Nnbi acku ttwalin 

isefra-nni i yessefray ttassen-as-d s ɣur Rebbi, Yettuneḥsab d amusnaw, 

inagmayen semman-as amusnaw n tmetti. 

 deg lweqt n tura terfed tmedyezt  allalen  nniḍen. Amedyaz mazal isɛa ccan 

maca maci am zik, tura yal amdan isnekwu iman-is ɣer isefra id yettaru. tuɣal 

tmedyezt d tugna n tmetti, xas ur yettili ara ferru wuguren, maca tesenfalay-d s 

telqayt tiratin tinmetiyin.  

2.1.2 Aserwes ger tmedyezt tamaweyt d tamedyezt tamselɣut 

Tamedyezt tella tedder s timawit deg tallit tamensayt, tɛedda-d seg tallit 

ɣer tayeḍ, seg temnaḍt ɣer tayeḍ. Mi id tezger ɣer tallit tatrart tebbi-d yid-s aṭas 

n ubeddel. 

2.1.3 Tamedyezt tumaweyt.  

Tewwi-d isem-agi imi tedder s ubrid n timawit kan, tettruḥu srid seg yimi 

ɣer tmezzuɣ, yella wassaɣ usrid ger umaway d umawaɣ, tettlal-d deg ugraw, yal 

taswiɛt anda ttemlilin medden.  tuder-d aya Wataḥ linda deg tezrawt-is n 

Magister «Yal asefru yeqqen, s wakud d wadeg, ɣer deg ara t-id-awin. Deg urar 

n lxalat ( i yettilin deg iḍ, deg uxxam) deg yiwet n tama, ad naf llan yisefra i d-

tettawint i tuqqna n lḥenni (lḥenni n yisli, lḥenni n teslit, lḥennin umeḍhar) mi 

yekfa lḥenn, ubeddu wurar, dɣa llan isefra swayes zewwiren ( aṣelli ɣef nbbi); 

wid s wayes ttcekkiren n tmeɣera; wid id-yettawin ɣef kra n taluft i iceɣben 

imezdaɣ n tmetti (lɣerba, timɣarin d teslatin, tayri, atg); ɣer taggara n wurar 

ttilin yisefra id-ttawint s ccna axfafan laqen iccḍeḥ d uqesser. » . Imi tessaɣay 

tmedyezt-a seg imi ɣer umezzuɣ, ttilin-d kra n ibeddel deg-s, ad yernu kra neɣ 

                                                             
3 Mammeri. M «est asefru ( pluriel,isefra) qui vient de fru élu cider, éclairer quelque chose qui est obscur »  

ad inqes, mi id ttɛeddi seg tallit ɣer tayeḍ, maci d talɣa-nni tanaṣlit id yettawḍen. 

isegzi-d aya Bouamara K. (2004:62.68).      

 Ma d ayen yeɛnan tiwsatin id-tegmer tmedyezt tamenseyt, atas i yellan.  

Yal tawsit tesɛa isental d tulmisin yemgaraden, akken nezra tella tmedyezt i d-

ttawint tlawin, tella tmedyezt i d ttawin yirgazen. Ger tiwsatin i yellan ad nebder 

- Azuzen : d tamedyezt i d tettawi tmeṭṭut s ccna mi ara tesganay mmi-s, 

ccna ḥninen, amwakken i- tt-id yesbadu PAUL.Z(1983 :91) : « azuzen d 

tawsit n tmedyezt n tesggiwit yellan deg umaḍal i t-cennu tyemmat »
4
 

- Aserqes : tettawit-id tyemmat mi ara d yaki immi-s seg yiḍes , d asedhu 

- Aḥiḥa : d ccna id-ttawint gar-asent ɣef tayri 

- Tibuɣarin : d tawsit id-ttawint tlawin s ṣṣut ɛlayen fiḥel alallen n         ccna 

deg lawan n ferru n yirden d weftal…atg 

- Urar : yettili-d ger tlawin lawan n lfuruḥ am zwaǧ, lextana s teɣratin d 

ubendayer am wakken i d-yenna DJELLAOUI.M (2007 :54) : « Urar d 

yiwen n wawal id yemmalen i numak unecraḥ d tuksa n lxiq i yettwaqnen 

ɣer leyru » 

- Izli : d tawsit temgarad ɣef tiyiḍ, ttawint-tt-id tlawin ɣef wayen i tt idirent 

am iḥulfan , tayri mara ruḥent ɣer tala neɣ ar wanda i ulac irgazen 

tesbadut-id TASSADIT.Y : « Izli d tamedyezt id yettawi yiwenfell-as s 

tegnit tantarast »
5
 

- Amɛeẓber : d tawsi ttaqburt tettili-d ger temɣart d teslit ccna neɣ ger urgaz 

d tmeṭṭut, akken i d-yenna MAHFOUFI.M (2006 ;149) : « amɛezber d 

ccna n umjadel i yellan ger teslatin d temɣarin »
6
 . 

- Tamedyezt lawan n leqdic : d ṣṣenf n tmedyezt i d ttawin yirgazen s 

yicewwiqen am lawan n ulqaḍ uzemmur, d tmegra … ttawin-tt-id s taɣuct 

ɛlayen. 

                                                             
4
  «  c’est un type poétique d’extinction universelle chanté par la mére. »   

5
 «  l’izli est d’abord la poésie de l’individu »   

6 «  la joie chanté opposant les brus  d les telles méres. » 

- Tuqqna n lḥenni : d tawsit-a d imedyazen itt-id yettawin lawan n tuqqna n 

lḥenni s talɣa n usefru, bla alallen n uẓawan. 

- Ameddeḥ : anda imedyazen ttcekkiren ṣṣaḥaba d lanbiya s tebɣest i 

kesben , yella-d umeddeḥ n lecyax d win yuɣen annar n usnulfu deg  

tmedyezt tadeyyanit. 

- Adekker : yekka-d seg wawal n taɛrabt  , yella deg tmedyezt tadeyyanit , d  

dimedyazen i-t-idyettawin deg  lawan n lmut neɣ deg lemqamat…atg. 

2.1.4 Tamedyezt tatrart ( tamselɣut) 

     Tamedyezt taqbaylit tamselɣut d timaweyt maca temxalaf ɣef tin n zik, 

tefruri-d mi i d-lulen walalen n tulɣut am (rradyu, la casette, le CD) Imi zik ulac-

iten. S wallalen-a i tuɣal tmedyezt tattwaḥrez ad teqqim i lebda . deg  tmedyezt-a 

ulac assaɣ usrid ger umaway d umawaɣ, imi tefreq-iten tegnit, ur mlalen ara deg 

yiwen n wadeg. Rnu ɣer waya tamedyezt-a ur teqqin ara ɣer kra n tegnit, ur d-

ttnulfuy ara deg ugraw, amedyez i yiman-is i yettili mi ara tt-id-yaru, akken 

tmedyezt-a ad d-teffeɣ d tizlit,meqqar umecwar-s akken ad taweḍ ad  

tettwacennu-tt deg ugraw. Teglem-d aya Ouatah lynda ( 2011-2012 : 46/47) 

«  deg tazwara, amedyez ad yawi i yiman-is, isefra i wumi ara yerr tamuzigt, neɣ 

ad yezwir tamuzigt s wamekara as-d-yaf ufyar i tt-iwulmen. Mi ara yessiweḍ 

(isefra d tmuzigt-nsen) azal ara tawi tesfift, ad d-yecnu isefra-ines s taɣect-is 

kan. Syin akkin, imazzagen ggaren-d allalen n tmuzigt krak ra akken ara d-

mmezgen wagar-nsen d wakken ara d-zgen i taɣect n ucennay. Am deg tnaremt, 

amzzag deg texxamt n useskel iqeddec deg tmacinin ; yessalay ssut yessedar-it, 

yekkat yettales, alamma yessufeɣ-d tizlit telha i tmeslit. Syin ad yekkes ccnawi 

deg usaru qqaren-asMaster, ad t-yefk i umeskar ara t-yawin ɣer umazrag 

amazrag deg tama-as, ad yerr asaru-nni deg tmacinin,  ad t-id-yessufeɣ d tisfifin. 

Yal tasfift, ɣef tɣellaft-is udem n ucennay d yisem-is ; azwel n tesfift d yizwal n 

tezlatin ; isem u imazrag d tansa-ines ; aseggas i degd-teffeɣ. ɣer tagar ad  

yeddem umazrag tasfift ad tt-id-yessuk netta yakan i temnadin n tmura, neɣ ad 

tt-yefk i win iqeddcen deg taɣult-a ad tt-id-yessiwedɣer umzenzu, s wamek ara 

tawed  ɣer win ara s yeslen. »   

 

2.2 Tasuntit  

2.2.1 Asbadu n tsuntit 

     Akken i d-tettwabder deg usegzawal n tefransist  „‟Larousse‟‟ :  «  tasuntit d 

amussu aneɣmas i ubeddel n wazal d yizerfan n tmeṭṭut deg yal timetti. »
7
 

    Imekti n tsuntit yufrar-d ɣer taggara n tasut tis 18 deg tmura n Marikan d 

Lurup. Imekti-a iglem-d ayen i ɣef tettnadi tmeṭṭut ama d azref ama d leqder neɣ 

d amsawi d wargaz. Akken id tenna Simone de Bauvoire (1976:56) «  tanmeglit 

ger urgaz d tmeṭṭut tsaɣ amekkan s umazray (historiquement) d tesnukta 

(ideologiquement) deg yal timetti. Ilaq ad nadint tlawin ɣef izerfan-nsent. Maci s 

yisem n Tmeṭṭut maca s yisem n wales. »
8
  

    Ihi tasuntit d agraw n yimussuyen d tektiwin tifalsafiyin, timettiyin, 

tidamsanin, tidelsanin i yes3an yiwen n yiswi ; amsawi n yizerfan ger wargaz d 

tmeṭṭut akked usenfu n tenmeglit argaz-tameṭṭut. 

 

2.2.2 Amezruy n tsuntit deg tmurt n Lzzayer :  

   Deg tmetti taqbaylit, tilawin ttilin seddaw laεnaya n yergazen si zman aqdim. 

ɣef lsas (patriarcat) i itleḥḥu tmetti. Tameṭṭut amekkan-is deg umaḍal n uxxam ; 

tqeddec deg uxxam, texeddem aẓeṭṭa, tettxiḍ tiqendyar, txeddem tibḥirt, tettrebbi 

lmal…atg. Maca ur tetteffeɣ ara ad texdem neɣ ad telmed berra n uxxam, ay-agi 

d amaḍal n urgaz. I usmeskel n waya ilaq ad naɣent tlawin mgal timetti s umata ; 

                                                             
7Grand dictionnaire encyclopédique, «  Mouvement militant pour l’amélioration  et l’extension du rôle et des 
droits des femmes dans la société, »  
8
 Simone. de Beauvoir, « l’inégalité homme /femme est historiquement et idéologiquement construite. Les 

femmes doivent reprendre possession de leur destin, non en tant que femme, mais en tant qu’Homme comme 
les autre. » 

mgal tiluganin-is tidelsanin, mgal aɣmar n usget (dominance masculine) i 

yessaɣen amkan deg tafrit (concience) n yal amdan akken ad siwḍent ad bedlent 

aẓayer n tmeṭṭut deg tmetti tazzayrit. 

Tεeddad tmurt n Lzzayer ɣef 4 n taliyin n tsuntit :  

-  Tallit tamezwarut : deg lwaqt n temharsa (colonialisme)  n fransa ; 

qqimen imharsiyen ugar n lqarn d nefs di tmurt Tameṭṭut di lweqt-nni d 

tamazayt n laεwayed n tmurt, d agensas n tmagit n tumast tazzayrit, ihi 

izzayriyen ḥurben ɣef tmeṭṭut, qnen-tt mliḥ ɣef lasel-is. Mi faqen aya 

imharsa, εerḍen ad hudden tugna n tmeṭṭut, akken ad siwḍen ad mḥun 

tamagit n tmurt. Isegzi-d  Frantz Fanon (2001 :21) tasuddest n yimharsa ( 

stratégie du colonialisme):  «  ma nebɣa ad nesiwweḍ ad nhud timetti 

tazzayrit, ma nebɣa ad nhud tasuddest n yimenɣi, ilaq ad nezwir deg 

tlawin-nsen, ilaq ad asent-nekkes swayes ḥejbent, ilaq aten-id nessufeɣ 

seg ixxamen anda itent ttefren yergazen »
9
   I tegnit am ta deg iseggasen n 

1943 dasawen aṭas n tdukliwin timaynutin id yennulfan  ttḥarabent ɣef 

izerfan n tmeṭṭut am UFA(union des femmes algérienne.) Akked AFMA( 

association des femmes musulmanes algérienne). Syin dasawen i bdant 

tlawin sekcament iman-nsent deg wayen yeεnan aslelli n tmurt, aṭas deg-

sent i ikecmen ɣer ALN ( armée de libération national). D  tigi i 

tidukliwin tisuntiyin timezwura i tessen tmurt n Lezzayer, summulent 

(dénonce)  liḥala i deg tidirent tlawin imiren, yerna ɛerḍen ad d-awin tifrat 

i waya, am uselmed n teqcicin deg tudar ibeɛden.  Asmi ibda imenɣi deg 

useggas n 1954 ibeddel kra uẓayer n tmeṭṭut, tefka afud deg tegrawla 

taɣelnaẓrit, sqedcen tilawin deg imekwan anda ur tent-ittraju ara 

temharsa ; s ṭarḍiqent ixxamen izuyaz (publics), llant d timurag n umsuji, 

ttakent afus akken zemrent. s uttekki-ines di lgirra, rẓant tlawin leεnaya n 

                                                             
9 Frantz Fanon ;  « Si nous voulons frapper la société algérienne dans sa contexture, dans ses facultés de 

résistance, il nous faut d‟abord conquérir les femmes ; il faut que nous allions les chercher derrière le voile où 

elles se dissimulent et dans les maisons où l‟homme les cache. »  

temharsa akked kra n  laεwayed tiqburin imi zik ur sekcament ara iman-

nsent ɣer lecɣal n yergazen. Akken id tenna Zakia smail salḥi (2011 :153)  

«  tilawin tizzayriyin rebḥent-d izerfan-nsent s uttekki-nsent di lgirra »
10

   

-  Tallit tis snat : akin i uzarug (indépendance) n Lezzayer :  bɣan 

izzayriyen ad mḥun akk ayen yettemcabin ɣer yidles n fransa. Dɣa rran 

tameṭṭut ɣer umekkan-is deg uxxam akken illa di leεwayed n tmurt ; ur 

nkiren ara attekki n tmeṭṭut deg ferru n lgirra, iswi-nsen ad rren tamurt 

akken tella zik. Tesfehm-d aya zahia smail salhi (2011 :205) « tamlilt n 

tmeṭṭut d lḥaja tamezwarut i bɣan ad rren ɣer umekkan i deg tella zik[…] 

ttwalin tameṭṭut d agensas n wazal d leεwayed n tmurt, dayagi i d tugna n 

tmagit tmurt. »
11

.   

Deg useggas n 1984 yeffeɣ-d „‟aṣaḍuf n twacult‟‟ ; dagraw n iṣuḍaf ( awer 

d yizerfan) ara isselḥun timetti. Aṭas n tlawin umi ur yaεjib ara uṣaḍuf-a 

imi yeḥrem tameṭṭut deg aṭas n tɣawsiwin, yettwaḥettem fell-asent aṭas n 

yisuḍaf, ɣef waya bnant tidukliwin tisuntiyin timeskanin mgal aṣaḍuf-a, d 

waṭas n tenmegliyin nniḍen, deg tallit-a tilawin bdant ttefɣent ula d 

nutenti  ad nadint ɣef yizerfan-nsent akken it-i d-sken  tezlit n Meεtub 

Lwennas  

Yebbed-d tmanyin  

Fɣen medden s iberdan 

Arrac tiḥdayin  

Ttnadin lḥeq yenfan  

- Tallit tis krad : di lweqt n lgirra taɣarimt (guerre civil)/ d tɣerma deg 

iseggasen 1990 almi d 2000 : tallit umi qqaren taεcert taberkant, yekker 

ugdud aladɣa leqbayel, mgal lbatel i ittɛedayen fell-asen, akagi i tufa 

abrid taɣerma ad tekcem ɣer tmurt leqbayel. Tallit anda izad lxuf ɣef 

                                                             
10 Daoud Zakia ; «Algerian women won their rights by their participation in the war » 
11 Zakia smail salhi «Interestingly enough, the roles of women were seen at the top of the list ofthings that should 

be restored to their original places [...] Women were quickly identified as the repositories of these values and the 

guardians of traditions and customs, all fundamentally important components of the Algerian nationalidentity. » 

leqbayel, ladɣa ɣef tlawin. Deg lweqt-agi iccuren d lxuf i d-ilul  ukabar n 

lFIS ( front islamique du salut) yebbi-d yid-s kra n wallugen inmettiyen, 

ger widak yeεnan tameṭṭut ad naf : ur ilaq ara ad texdem berra n uxxam, 

ur ilaq ara tameṭṭut ad terr azriri (maquillage), ur ilaq ara ad tles lebsa ara 

d yesbinen tafekka-s suffeɣen-d ula d ilugan mgal lebsa n tmeṭṭut, tenna-d 

aya Turshen Meredith deg umagrad-is “Algerian Women in the Liberation 

Struggle and the Civil War: From Active Participants to Passive 

Victims?” :  « d lehlal timenɣiwt n yal tameṭṭut ur nelsi ara lhijab »
12

  , ur 

ilaq ara ad tili neɣ ad tbed d urgaz aberrani di berra. Kra n tin ur 

yeṭṭafaren ara aya yettraju-tt lmut. Seg umedya  nezmer ad nader : Amel 

Zennoun tanelmadt deg tseddawit n Lezzayer, nɣan-tt deg useggas n 1997 

deg ubrid-is mi id tuɣal segleqraya-s.  Nabila Ǧaḥnin, d taneɣlaft n tdukli 

„‟ tiɣri n tmeṭṭut‟‟ tettwanɣa deg useggas n 1995 deg twennaḍt n Tizi 

wezzu. Aked katiya Bengana, d tanelmadt deg tqenawit, nɣan-tt deg 

useggas n 1994 imi tugi ad tels lḥijab.  

-  Tallit tis ukkuz : seg iseggasen 2000 ar tura. Mi tekfa taεcert taberkant i 

yewwin 20.000 n lerwaḥ n izzayriyen. ktar n 2000 n tlawin i  

yettwaxerbent i lḥerma-nsent seg ufus n tɣerma, ufant-d iman-sent 

ttwaεezlent, xas akken d nutenti i tiɣtas (victimes), d tilawin i seḍlamen. 

Ur asen-fkin ara aẓayer n tiɣtas(statue de victimes) n tɣerma am wid 

yemmuten neɣ ijerḥen deg tallit n tɣarma. Deg useggas n useggas 2005 

bedlen-as kra i uṣaḍuf n twacult n useggas 1984, imi aṭas n tmeskanin i 

xedment tlawin mgal aṣaḍuf-a. Deg umussu n lḥirak i n 2019, mazal 

izerfan n tmeṭṭut ttekin deg i tnegmiyin n umussu-ya ; amsawi 

argaz/tameṭṭut deg yal taɣult ( tasertit, aɣarim, adamsan adelsan,d 

umettan.) d waṭas n tnegmiyin-nniḍen. Maca tura lan yergazen i yettakken 

afud i tlawin deg umennuɣ-nsent asunti, imi ula d nutni faqen-d s 

                                                             
12Turshen, Meredith ; «legalized the killing of girls and women not wearing the Hijab (veil) »  

tenmeglit i ttidirent.  Xas akka llan izerfan id terbaḥ tmeṭṭut s umennuɣ-

ines maca mazal abrid iḍul. 

2.2.3 Tamedyezt tasuntit deg tmurt n Lezzayer 

  Amennuɣ n tmeṭṭut yezmer ad yili s waṭas n wallalen ; s timeskanin deg 

yiberdan  ilmend n tdukliwin, neɣ yezmer ad ilint tigemiyin tisuntiyin ilmend n 

tsekla ; ama s tesridt neɣ s tmedyezt.  

Si zman aqbur, yella anda ttilin iznan isuntiyen deg  tiwsatin n tmedyezt. Ar tura 

sseqdacen allal-agi, ger imedyazen d yicennayen i yecnan ɣef umsawi ger 

wergaz d tmeṭṭut deg yizerfan, nezmer ad nebder gar-asen :  

- Agraw Jurjura  i yecnan kra n tezlatin yaɛnan asentel-a gar-sent  „‟a 

yemma‟‟, „‟ɛeslama-inem a taqcict‟‟. Brahim izri i yecnan  „‟iggul‟‟, 

„‟kahina‟‟ (hommage aux femmes de tamazgha). Llant diɣ tezlatin n  

Yidir : „‟ ma mére‟‟, „‟ lettre a ma fille, akken nezmer ad nebder tizli n Ԑli 

Ԑmran „‟ anfas i tuzyint‟‟, Ait mangellet „‟ tameṭṭut‟‟, Ideflawen „‟ 

tilemzit‟‟,Meksa Ԑabd Lqader « zelgum », Ԑessam Mulud : „‟ taqbaylit‟‟. 

D waṭas nniḍen, ur nezmir ara aten-id-nebder akkit.   

2.2.4 azɣan asunti  

 Azɣan  aseklan asunti d tasleḍt taseklant s tmuɣli tasuntit, tiẓri-a teskanay-d 

amek i d tettmeslay tsekla  ɣef tmeṭṭut, ladɣa amek i tettidir seddaw laεya n 

yergazen (patriarcat). tiẓri-a tufrar-d seg tsuntit, tettawi amdan s abrid n 

uxemmem d usended ( reflexion) akken ad yefhem neɣ ad yessefhem tanmeglit 

argaz-tameṭṭut, yettara tiṭ ɣer umekkan n tmeṭṭut deg tmetti s lmendad n tusniyin 

ama n tesnimalt, timentisent neɣ tafiluzufit ...atg. 

Tiẓri-a tufrar-d deg useggas n 1794 s tira n udlis “ défence des droits des 

femmes, suivie de quelque concidération sur des sujet politiques et moraux.” n  

tmeskart tineglizit Mary Wollstonecraft, deg-s temmeslay-d  ɣef uselmed n 

tlawin deg tsedawiyin, imi di lawan nni ur fkin ara azal i usnerni d uselmed n 

tmeṭṭut, maca nettat tenna-daya isεa azal ameqqran. Syin tebεen-tt-id aṭas n 

tlawin nniḍen am Sojourner Truth i yettwasenen s yinaw-is “ am‟i a women” i d 

yettmeslayen af lihala n tlawin tiberkanin deg tmurt n marikan.  

Ihi azɣan asunti iswi-ines d tasleḍt s wudem asunti n yinaw aseklan, ur teseqdac 

ara turdiwin tiqburin yettwasnen yakan. Teseqdac aṭas n wallalen n tusniwin 

nniḍen am tesnimalt (psychologie) neɣ timetisent (sociologie), tarrayin i 

teseqdac d tulmisin. Tin ara isselḥun leqdic-nteɣ tbed ɣef ufran n n yiwudam 

untiyen ; ad d nini amek i d ttwaglemen d wamek i d tt-wassisenen, ladɣa ma 

ameskar d argaz, imi tarrayt-a texdem asemgired ger mi ara yili ueskar d argaz 

neɣ tameṭṭut acku tettemgirid tira n tmeṭṭut d wargaz.  

Taggrayt    

Seg wayen id nenna ɣef tmedyezt ama d tamaweyt neɣ tamselɣut, iban-d wazal 

tesɛa deg tmetti, zik akked tura, nufa-d dakken  xas akken mgaradent aṭas yella   

wudem  i deg ttemcabint, d win n timaweyt.   

Seg tbadutin d umezruy n tsuntit deg tmurt n Lezzayer i d-nebder, iban-aɣ-id ɣef 

wacu i yebna  umennuɣ n tmeṭṭut deg tmetti taqbaylit s umata.  

3 Aḥric n tesleḍt 

Tazwart  

        Deg uḥric-agi ad nesleḍt isefra n Meεtub Lwennas anda id yettwabder 

uẓayer n tmeṭṭut taqbaylit d tenmeglit itettidir deg tmetti taqbaylit tatrart. 

     I wakken ad nessiweḍ ad nerr tiririt ɣef usteqsi agejdan, ad nesseqdec tiẓri n 

uzɣan asunti i wakken ad nessudem aẓayer n tmeṭṭut ilmend i yisefra id nefren.  

Deg tazwara ad nawi awal ɣef yirem n uẓayer, syin ad nemmeslay ɣef wamek id 

tettwaglem tmeṭṭut deg tmedyezt n Meεtub Lwennas d uẓayer-is deg tmetti 

taqbaylit tatrart, ɣer taggara  ad nexdem  taslḍt n yisefra s udem asunti.  

3.1 Irem n uẓayer 

aẓar n wawal-agi „‟ Aẓayer‟‟ yekka-d seg tfransist „’statut „‟ n umyag „‟ 

statuer‟‟. Anamek-is d aglam n liḥala n umdan neɣ agraw n yemdanen deg 

tmetti d wassaɣ i izemren ad yili gar-asen. 

  Aẓayer anmetti :Aẓayer anmetti d adeg neɣ d ader neɣ d ccan i yesɛa umdan 

deg tmetti
13

, segzan-d imusnawen n tesnimalt aẓayer anmetti dakken d agraw n 

tmiḍranin am leqder d ugarrez ( admiration) yellan gar yemdanen, d umgired n 

tmuɣli n yal amdan ɣer wayeḍ. Amgired-a skanayen-t-id kra tmiḍranin am 

lxedma neɣ cci n umdan.
14

 

3-2 Aẓayer n tmeṭṭut deg tmedyezt n Meεtub Lwennas 

Ger isefra n Meεtub Lwennas id ibedren Aẓayer n tmeṭṭut, nefren-d semmus (5) 

n wudmawen n tmeṭṭut ;  

                                                             
13 « Position, rang, importance qu'occupe une personne dans la société. »  
14 « Le statut social a été défini par des chercheurs en psychologie comme étant le respect, l'admiration 

et la déférence volontaires que des individus reçoivent de la part des autres. Ce concept est à distinguer 

de concepts connexes tels que le pouvoir (emploi prestigieux…), la réussite financière (maison 

luxueuse…) et l'appartenance sociale. »  

 

http://www.psychomedia.qc.ca/categorie/1152

Udem n tmeṭṭut ifyar id igelmen tameṭṭut Asefru 

- tameṭṭut berra n 

uxxam  

Taqcict iffɣen, tettwaɛzel 

Xas tqeddec di tmussni 

Widen mu yecceḍ lasel, 

Ssekrasen absis di tili 

I ylaqen 

D tin yessnen 

Amek ara terraqbab ad 

d-tɛebbi 

I iwulmen 

D tin umi ara sbibben ad 

sefḍen 

Ayen yakk kerḥen nitni 

 

Yehwayam  

Ddarayen ak medden g 

wexxam 

Mi ara d-teḥdeṛ yir 

tesweεt 

Ɛemmdeɣ a k-ğğeɣ ay 

axxam 

Xas a d-teḥdeṛ yir 

tesweεt 

A yemma ur diyi-

sseḍlam 

Teẓriḍ neεteb 

nenneεdam 

Lweεd isneṣl-aɣ tuyat 

Ulayɣer neṛğa qessam 

S tulawin wamma lxalat 

la sœur musulmane 

- Tameṭṭut (taqcict) 

s lḥijab 

 

Refdeɣ allen-iw s igenni 

Dliɣ ɣef yetri-w iɣab 

Lemmer d ccetwa a s-

nini 

Γef medden akk i 

tenneqlab 

Imi Ṛebbi iɣunza-yi 

Imi Ṛebbi icuḥen-iyi 

la sœur musulmane  

Yeggul ur i-yeffiɣ leεtab 

A lḥijab iyya-d cebbwel-

iyi 

Neqḍ-iyi tutlayt n ṣṣwab 

 

- Azal n Tameṭṭut  Ma yif-ik gma-k 

leγrus 

Kker s afras d ttelqim 

Ma yif-ik gma-k 

lebruj 

Bnu s lyajuŗ uŗqim 

Ma yif-ik gma-k 

meṭṭu 

Ay ahbib xdem neɣ 

qim 

 

 

- Tameṭṭut d urgaz-

is  

 

Netta : 

… Limala ɣur-em i tt-

rriɣ 

Deg-m i rǧiɣ laεnaya 

Nettat : 

Sbah meddi i k-ttwessiɣ 

Uqbel ak-id-iḍru waya 

D lesnin waḥdi i k-

bubbaɣ 

Di lebɣi-k kan i ttεacaɣ 

Aḥezzeb deg-k ur yelli 

dayen a gma ula d nek 

feclaɣ 

Ur zmireɣ ad qqimaɣ 

tessewḥac tegnit-agi 

 

Tuzzma 

- tameṭṭut  

tayemmat 

 

akka i d tasa n 

tyemmat 

akka i d tiɣri n 

tyemmat 

…  ay ixf-iw 

Ay ixf-iw  

Ay yura deg 

unyir-iw 

 A yemma anta tin ur 

nesεedda 

A yemma mmi 

rebbi-t 

Ma yenker lasel 

zlut 

 

selɛeb-itt ay abeḥri  

Ad ɛefseɣ kan ɣef 

wul-iw 

D ayen n dir neɣ d 

ayen isfan 

A yemma am 

sedqaɣ temzi-w 

Xeḍeb-iyi-d tin im 

yahwan 

Ma tekkkerḍ 

yekker sseɛd-iw 

Ma teɣliḍ yeɣli 

lǧehd-iw 

D kem id itri n 

wuḍan 

 

ẓriɣ acu ikem-icaɣben  

3-3 Tasleḍt  

     Isefra-agi id nefren ttawin-d ɣef uẓayer n tmeṭṭut taqbaylit  deg tmetti tatrart. 

I wakken ad nssukkes tasunti i yellan deg-sen yewwi-d ad nesexdem tasleḍt s 

wudem asunti, ɣef waya nsseqdec azɣan asunti. 

3.1.1 Tameṭṭut (taqcict) yefɣen seg uxxam : 

Deg ifyar n tezlit « yehway-am », iglem-d umedyaz lihala n tmeṭṭut i yeffɣen 

seg uxxam ad texdem ɣef yiman-is; d akken xas tessaweḍ ad texdem tiɣawsiwin 

timeqranin, mazal ad tawi tugna n tmeṭṭut ur yetbiɛen ara laɛwayed n lejdud.  

Deg ifyar n tezlit «La souer musulmane »  iglem-d umedyaz lihala d tuzzma n 

tmeṭṭut i yebɣan ad teffeɣ seg uxxam; xas tezra siwa daxel n uxxam i tella tmana 

d tɣellist, tezra ad tt-sḍelmen maca tesezwar assirem-is n tlelli.   

3.1.2  Tameṭṭut (taqcict) s lḥijab 

Deg ifyar n tezlit « La sœur musulmane » ifka-d tugna ɣef tmeṭṭut  neɣ taqcict i 

yelsan lḥijab nnig lebɣi-s ; d akken maci s lebɣi-s i d telsat, ur tumin ara s wazal 

i ɣef yebna tmelsa n lḥijab, nezmer ad nefhem s yilmend n usefru-a d akken  

yettwaḥettem fell-as. Tasuntit deg ifyar-a tban-d deg summel n liḥala n d wayen 

tettidir tmeṭṭut umi yettwaḥettem lebsa n lḥijab. 

3.1.3 Azal n tmeṭṭut 
Deg ifyar n tezlit « Ayen ayen » iglem-d azal d umekkan itesεa tmeṭṭut deg 

uxxam ; d lsas n twacult, fell-as i ters tmasit n uxxam, d akken lqima n 

wargaz tettbin-d s tmeṭṭut i ibedden ɣer yiri-s   

3.1.4 Tameṭṭut d urgaz-is  

 Deg ifyar n tezlit « Tuzzma » iglem-d umedyaz tamlilt  n tmeṭṭut deg tudert 

n zwaǧ , d akken argaz itekka ɣef tmeṭṭut d nettat ig sifsusen fell-as 

taεkkumt, tettbabi akk lemḥayen n wergaz-is  

 

3.1.5 tameṭṭut  tayemmat 

Deg ifyar n tezlit «Ay ixf-iw » isbeggen-d umedyaz tudert n tyemmat , d 

akken tasa n tyemmat tezga taḥraq af dderya-s , tɣɣeres iman-is akken ad 

tesserbeḥ arraw-is  

Deg ifyar n tezlit «Selɛeb-itt ay abeḥri »  iban-d daɣen wazal n tameṭṭut deg 

tterbiyya n derya, dagi yeǧǧa-yas lewsaya i yemma-s , fell-as i ters tmasit ad 

tesker argaz d anasli 

Deg tezlit «ẓriɣ acu ikem-icaɣben »  iban-d wazal n tyemmat di tudert n 

umedyaz , d akken  ad isemmeḥ di lebɣi-s ad yerr tudert-is ger ifassen n yemma-

s , isbeggen-d tamlilt i tesɛa tyemmat deg tudert n warraw-is ladɣa arrac   

3.1.6 Taggrayt  

    Iban-aɣ-id  yixf-a n tesleḍt uẓayer n tmeṭṭut deg tmetti taqbaylit tatrart,  nufa-

d d akken aẓayer n tmeṭṭut yella wanda i d-iban s wudem yelhan, akken yella 

wanda i d-iban s wudem n diri.Ttmeṭṭut ma d tin ittɣiman deg uxxam ɣer 

ttarbeyya n dderya-s d usehbiber n uxxam, ad  tesɛu azal, ad tettwaqadar ; nwala 

d akken iglem-d tayemmat d tmeṭṭut deg uxxam s wayen ilhan, ma d tilawin i 

inudan ad fɣent berra n uxxam, ttmagarent uguren yerna  ur asent-tefki ara tmetti 

udem yelhan.  

Daɣen yefka-d tugna ɣef tlawin ur netabaɛ ara leɛwayed, d tid yebɣan ad rzent 

leqyud ; dagi  ttafent-d iman-nsent ɛezlent ɣer tama, xas akken d argaz i yella 

maɛna yekker-d mgal kran n tenmegliyin i ttidirent tlawin, ilmend n yisefra-ines, 

nezmer ad nebder asefru-ya : 

ur lliɣ seg wid inekren laɛwayed d tizet lejdud 

tamussni d win i-tt-qeliben  

ad yesnefsus i yir leqyud  

ihi s wegzul n wayen akk id nemmeslay, d yigmaḍ n tesleḍt i nexdem i 

wammud ; nezmer ad nini d akken kra n  yisefra n Meɛtub Lwennas kecmen deg 

tewsit n tsekla tasuntit, xas akken ameskar d argaz, yewwi-d tiktiwin tisuntiyin 

deg  kra n tezlatin-is.  



 

 

 

 

 

 

 

Taggrayt 

tamatut   

4 Taggrayt tamatut  

      Nessaweḍ ɣer taggara n tezrawt-nteɣ i d-yewwin asentel n tsuntit deg 

tmedyezt n Meɛtub Lwennas. S tɣuri n tamedyezt n Meɛtub Lwennas nezmer ad 

nini d akken tamedyezt-is  ugar n yir leqyud i terẓa, isefra-ines d igrawliyen, yal 

asentel i ɣef  ara d yemmeslay yettawit-id s tramsa (passion) , llan wid i d-

yeqqaren d akken yesegriwel tamedyezt taqbaylit. Meɛtub Lwennas yettader-d 

aṭas tameṭṭut deg tmedyezt-is, xas akken ṭṭuqten yisental id yettawi, maca 

tameṭṭut teṭṭef amekkan d ameqran deg-sen, imi awadem unti yezga yella arrif n 

win n wergaz, ama deg usefru id yettmeslayen ɣef lgirra, tudert, lqerḥ… 

tameṭṭut yezga yebder-itt-id. yella wanda i as-yettak awal i  tmeṭṭut akken ad 

tefk rray-is neɣ ad tini ayen itt-iqarḥen.  

Deg taggara n leqdic-a, nufa-d d akken kra n yisefra n Meɛtub Lwennas sɛan 

tasuntit daxel ; Iglem-d  liḥala n tmeṭṭut  neɣ  n teqcict yefɣen seg uxxam, nwala 

d akken tettwaɛzel seg tmetti tegra-d waḥdes, imi timetti taqbaylit  tḥemmel 

tameṭṭut n wexxam, tin iḥerzen axxam-is d warraw-is. Yemmeslay-d ɣef  tmeṭṭut 

neɣ taqcict i yelsan  lḥijab nnig lebɣi-s ; aḥettem n yiselsa i tmeṭṭut d taruzi deg 

(libre arbitre). Akken daɣen yewwi-d awal ɣef umekkan n Tameṭṭut akked  

urgaz-is ;  d akken azal n urgaz icud ɣer tmeṭṭut i yellan yid-s, yerna deg tudert n 

yal ass itekka ɣef tmeṭṭut d nettat ig sifsusen fell-as taεekkumt, dagi ad nwali d 

akken iglem-d kan ayen yuḥwaǧ urgaz ɣer tmeṭṭut meɛna ulac awal ɣef wayen  

teḥwaǧ tmeṭṭut ɣer urgaz. Ɣer taggara yewwi-d awal ɣef tyemmat deg tmetti 

taqbaylit, tayemmat taqbaylit tezga tɣerres iman-is akken ad tesserbeḥ arraw-is, 

fell-as i ters tmasit ad t-rebbi derya iselḥen, ma teffeɣ-d dderya-s telha ihi 

tameṭṭut it-id-irebban telha , deg tezlit „‟ a tamɣart‟‟ yenna-yas : 

« a tamɣart clex abzim-im 

Iwaxxed-ikem mmi-m 

Yefka tayett i yeɛdawen 

Ula d i dam-d iga ttexmim 

ḥerez imeṭṭawen-im 

rnut  ɣer wid yemmuten 

lemmer di s-terriḍ aḥkim 

ur d-ittneqlab ɣer yiri 

ad ttzuxeḍ yis ger medden. » 

dagi iban-d anda i iseḍlamen  tameṭṭut ma ur trebbi ara dderya-s akken ilaq.  

Ma nger tiṭ ɣer izerfan n tmeṭṭut deg tmetti taqbaylit tatrart, ad iban d akken ur 

ɛdilen ara d wid n yergazen. Ur d nufi ara argaz ur ilaq ara ad yeffeɣ akken ad 

yesnerni iman-is, ur yettwaḥettem ara fell-as kra n lebsa, yerna ur yettekki ara 

deg trebyya n dderya-ines, ayagi d tamlilt n tmeṭṭut waḥdes. aṭas n tlisa i terra 

tmetti i tmeṭṭut ur tent-terri ara i urgaz. Deg udlis n  „‟la kabylie et les coutumes 

kabyles, tome II‟‟ yenna-d Hanoteau dakken tameṭṭut tesɛa kan azref i wakken 

ad tt-yessečč urgaz-is, ad tt-yessels, ad tt-idawi mi ara taḍen. bessif i ay 

tessaweḍ ad teffeɣ seg tegnit-a.  

 Deg usegri n tezrawt-a  nasarem amahil-nteɣ ad d-yelli tiwwura i wid yebɣan ad 

snernin asentel-a  n tsuntit imi d ayen yettɛawanen amussu asunti. Mazal aṭas i 

nezmer ad nebder fell-as, maca tazrawt-a  n master, ur nezmir ara ad gmer akk 

ayen yellan.  

6 Tijenṭaḍ 

Ayen ayen  

Felli mi d rsent wallen-im, Tsttuyeḍ dgi cḥani, 

asmi akken lliɣ s idis-im, ay fehmeγ grant-iyi 

I yixf-iw qḍiγ-d aḥkim, ar γuŗem I deffin-iyi 

dhiγ-d ger tezyaw d abhim, ulac ŗŗay d ahwawi 

Ayen ayen ayen ayen 

 

S snesla-m teqneḍ-iyi, γer tesraft id-iyi tegreḍ 

Tekseḍ itij γer tmuγli, d times-is ay d tessawḍeḍ 

Qedḥeγ adif-iw yefsi, d timeqwa id-iyi-tjebded 

Yegra-d yiγes d aḥerfi, kemmel-as aken ad tertiḥeḍ 

ayen ayen ayen ayen 

 

ttnadiγ tatut di lkas, smeckukleγ lecγal-iw 

felli mi ig-iεedda ussegwas, tamaεeγ deg wayeḍ zheŗ-iw 

ḥedŗeγ makken ddant tullas, limer irad d tizya n yessi 

I iman-iw ḥuddeγ tillas, ar tagust yebweḍ rebg-iw 

ayen ayen ayen ayen 

 

xas aka tesεetbeḍ iyi, qebleγ-kem am jenjer I tiṭ 

uli-iw dayen ur d yettmenni, sellaw am yixf n tcettit 

am ufexxar teqdeḍ-iyi, uzzaγ teclabeḍ tqettit 

 

ulac tin ur yezgil yizŗi, tazmart-iw tegla s texrit 

ayen ayen ayen ayen 

 

ma yif-ik gma-k leγŗus, kker s afras d ttelqim 

ma yik-ik gma-k lebŗuj, bnu s lyajuŗ uŗqim 

ma yik-ik gma-k meṭṭu, ay aḥbib xdem neγ qim 

smaḥ ma izleg usefru, cerweγt-id si zman aqdim 

ayen ayen ayen ayen 

la sœur musulman. 

Ma nesεa amkan deg wegdud 

Ney lebda ankennu i leεwam 

Widak yesskawayen afud 

Azref rran-t d leḥṛan 

Annaɣ ya Ṛebbi lmeεbud 

Neggugem neffud 

Ttxil-ek ṣeggem-aɣ tiram 

 

Refdeɣ allen-iw s igenni 

Dliɣ ɣef yetri-w iɣab 

Lemmer d ccetwa a s-nini 

Γef medden akw i tenneqlab 

Imi Ṛebbi iɣunza-yi 

Imi Ṛebbi icuḥen-iyi 

Yeggul ur i-yeffiɣ leεtab 

A lḥijab yya-d cebbwel-iyi 

Neqḍ-iyi tutlayt n ṣṣwab 

 

Zzlezn-iyi di nnif-iw 

Ṛkeḍn-iyi di lḥeṛma-w 

Rwel ay ameddakel-iw 

Ata lxaṭer-iw d asellaw 

D lesnin yeṣṣeḍ wul-iw 

A d-yessuter tazmert-iw 

A yessexṣar di ṣṣifa-w 

Xas ur tesğuğğeḍ temẓi-w 

S yiss-ek i ğğuğğent tirga-w 

 

Ddarayen akw medden g wexxam 

M‟ara d-teḥdeṛ yir tesweεt 

Ɛemmdeɣ a k-ğğeɣ ay axxam 

Xas a d-teḥdeṛ yir tesweεt 

A yemma ur diyi-sseḍlam 

Teẓriḍ neεteb nenneεdam 

Lweεd isneṣl-aɣ tuyat 

Ulayɣer neṛğa qessam 

S tulawin wamma lxalat 

Yehwa-yam 

Sefruruyen tesfesdeḍ  

Teḍsiḍ i wiyaḍ qebl-iw  

Ulac anda ur tegglalzeḍ  

Qbel ad kem-inadi wul-iw  

Ʃemmdeɣ-am Semmḥeɣ-am  

Tewwiḍ-d iṭij i temɣer-iw  

Yehwa-yam  

Terẓiḍ ifadden i leɛwam  

Ayen-nniḍen, d ccɣel-iw 

  

Taqcict iffɣen, tettwaɛzel 

Xas tqeddec di tmussni  

Widen mu yecceḍ lasel,  

Ssekrasen absis di tili          

I ylaqen 

D tin yessnen               

Amek ara terr aqbab ad d-tɛebbi  

I ywulmen  

D tin umi ara sbibben ad sefḍen        

Ayen yakk kerḥen nitni  

  

Ur lliɣ seg wi inekkren  

Leɛwayed n tiẓet n lejdud  

Tamussni d wi ittqelliben  

Ad isnefsi yir leqyud  

Ulayɣer  

Ad d-yehder  

Wi ur njerreb asiger afud  

Ulayɣer  

Yir bnadem, ad ineccer     

Deg win tt-ibnan s lmeqsud  

  

Anwa i iweznen leḥmala  

Iɣeblan, qbel ad ten-iḥfeḍ 

  Deg yigenni, ma yenger usigna,  

                      Akal, ur t-tettɣelliteḍ                       

Zemm imi-m Lli iẓri-m  

I kem-inefɛen, d asiweḍ 

D tamussni-m  

Ay d lfayda n warraw-im        

Tesɛiḍ d acu ara sen-temleḍ 

Ay ixf-iw 

Lwennas : 

 

Akka akka i t-tasa n tyemmatt 

Akka akka i t-tiɣri n tyemmatt 

 

Yemma-s: 

Ay ixf-iw 

A yuran deg wenyir-iw 

Ay imɛawazen ar ssḥur 

Kemmlet ard yali wass 

Atta tasa-w tettquddur 

Yegguma as-yebru lweswas 

Ula d-yettcetki meɛḍur 

Amek teḍra d wennas-iw 

Ay ixf-iw 

A yuran deg wenyir-iw 

Lxuf yettenqas deg uzal 

 

 

Ma waliɣ medden ttasen-d 

Ur yelli lɛerc ur d-nḍal 

Ɣef yiseɣ-ik a mmi qqelben-d 

Ma d nek ɣeqeɣ di lmuḥal 

D udem-ik kan i d leslak-iw 

Ay yixf-iw 

Ay-guran deg wenyir-iw 

 

Ulac wa ur d-nesteqsa 

Ulac win ur k-nqebbel 

S ifassen kkren i tẓegwa 

Ɛebblen beggsen i leɛjeb 

S nitni i d-tuɣaleḍ assa 

Rran-d tudert i leɛmer-iw 

Ay ixf-iw 

A yuran deg wenyir-iw 

 

Widen mu tṛebbaḍ ccan 

Tettcekkiṛeḍ deg sefra 

Sel kan acu i d-snulfan 

Ma t-terreḍ aḍar azekka 

Ur tettu baba-k yefnan 

Ma teddreḍ tedder tgemmi-w 

 

Ay ixf-iw 

 

A yuran deg wenyir-iw 

 

Lwennas : 

A yemma 

Anta tin ur nesɛedda 

 

Ulayɣer negzem layas 

Ulayɣer ɣ-iǧǧa usirem 

Talwit a d-tejbu yibboas 

Tamurt nneɣ ar d at-tseggem 

Ayen akken irekden f llsas 

Ulac wa- yessermimzen 

 

Ad aɣ-yili d aɛessas 

Ad as-nili d amɛiwen 

 

Ad aɣ-d-saḥent tirga 

Ad aɣ-d-isaḥ usirem 

S lǧehd a-nberrez lmeḥna 

A tt-nesmal ɣef wid teɛdem 

Di leǧnas n nseqqeḍ ara 

A d-zzin ak yeɣriben 

 

 

S liser a-ncebbeḥ lḥala 

An-nemyeɛqal d atmaten 

 

A s-nḥezzeb i ddeɛwessu 

Taluft a s-d-naf ixf-is 

Tagmat yenṭerren at-teḥlu 

Amcum ur t-izeggal wass-is 

Wi ixedɛen ad as-necfu 

A t-nessemlil d lefɛel-is 

Wi iɣelḍen ad as-neɛfu 

Ur yeksan ḥed lɣerḍ-is 

 

Ssan ɣef wazzu leḥrir 

Leḥkem imesbaṭlyin 

Ur nettwexxir ɣer deffir 

Xas ad yiqsiḥ usawen 

An-nekkes akras seg wenyir 

U ttḥecciren wudmawen 

Tameslayt-nneɣ a d-tifrir 

Di lakul ar d a tt-ɣren 

Sleɛbi-itt ay abeḥri 

Ay adrar gar idurar 

Ay iṭṭij rǧu ur ɣelli 

S ccbaḥa nwen i d-nufrar 

Xas akka zgant ccḥani 

Ma d lebḥer asma yeqqar 

Tamaziɣt assena tt-naggi 

 

Deg urebbi-k ɣlin leḥrar 

Anumalah ccbaḥa nni 

Leɛnaya-k tuɣ-d leqrar 

Taqbaylit at-tennerni 

F ccbaḥa-nwen i nufrar 

Tecfam-d i wat zikenni 

 

Wissen ma ad d-tban tsebḥit 

Melmi ad nemmager tafsut 

Wissen ma u nzeddeɣ targit 

Neɣ a d-neffeɣ si tagut 

A yemma mmi rebbi-t 

Ma yenker lasel zlu-t 

A tamurt ideflawen 

Xas beggen-d ssifa bb udem-im 

Ǧerǧer d Luris yiwen 

Imaziɣen d arraw-im 

Regmen-aɣ nerra-yasen 

Widak yellan d iɛdawen-im 

 

Sleɛb-itt ay abeḥri 

Nuɣ-d abrid n tlelli 

Sleɛb-itt ay abeḥri assagi deg wassenni 

Ẓriɣ acu ikem-icaɣben 

 

Ẓriɣ acu i kem-iceɣben 

Ẓriɣ ssebba n lqerḥ-im 

D nek i d am-iḥeslen 

Am tiẓẓit daxel n tyersi-m 

Tebɣiḍ am nek am medden 

Ad sɛuɣ w‟ara yi-ibedden 

Tḥulfaḍ iqreb-d wass-im 

Tebɣiḍ aẓar-iw yeddren 

Ad d-iger ijeǧǧigen 

Akken isem n baba ad d-yeqqim 

 

Tebɣiḍ ad yi-d-teldiḍ tawwurt 

Ad waliɣ lerbaḥ yeffren 

Tebɣiḍ ad cerrgeɣ tagut 

Ad d-baneɣ gar yilmeẓyen 

Tebɣiḍ ad timɣur terbut 

Ad tesɛuḍ tislit d ttbut 

Ad am-tessenqes leɣbayen 

Xas ad am-d-teḥḍer lmut 

Teẓriḍ tesɛiḍ tameṭṭut 

Ara am-yemḥebbaken ɣef lekfen 

Tuɣaleḍ d taḍsa i medden 

S-yis-i i am-ufan tawwurt 

Yezga uḍaḍ isewɛeḍ-ikem 

Aṭṭan mačči d amaynut 

Qqaren-as d mmi-s i itelfen 

Yeggull lewqam ur t-yexdem 

Lxir i as-texdem yettu-t 

Yeǧǧa-tt di tesga tuḍen 

Ur tesɛi wi ara as-id-yegmen 

Tectaq aman di tefsut 

 

Ad seɛfeɣ kan ɣef wul-iw 

D ayen n dir neɣ d ayen iṣfan 

A yemma ad am-seddqeɣ temẓi-w 

Xḍeb-iyi-d tin i m-yehwan 

Ma tekkreḍ yekker sseɛd-iw 

Ma teɣliḍ yeɣli lǧehd-iw 

D kem i d itri n wuḍan 

Xas ad tceqqeq ddunit-iw 

Ad tent-aɣeɣ di zzwaǧ-iw 

Tezwar lǧetta-m yeɛyan 

A  tamɣart. 

A tamɣart celx abzim-im 

Iwexxed ikem mmi-m 

Yefka tayett i yeεdawen 

Ula i dam-d-iga ttexmim 

Ḥerz imeṭṭawn-im 

Rnu-t ɣer wid yemmuten 

Lemmer di s-terriḍ aḥkim 

Ur d-ittneqlab ɣer yiri-m 

At-tzuxxeḍ yis-s ger medden 

 

Sikked sanda i-kem-yessaweḍ 

F uḥezzeb yerkeḍ 

Ur d-iǧǧi iseɣ di lǧeṛṛa-s 

S-anda akken imeyyez yebbweḍ 

Ihemmej yesseḍ 

Di zik tenwiṭ d asalas 

Asma s-irad ad yenfeḍ 

U tzzemreḍ a t-id-jebreḍ 

Zzman a s-d-iḥud tilas 

 

Yesserbaḥ deg yexṣimen-is 

Iweddef atmaten-is 

Am wakken d nitni i s-tt-igan 

Nnif yerra-t d asefl-is 

Yenneḍ-it i wallaɣ-is 

Yeẓẓul fell-as deg ɣeẓran 

Ur ḥezzen ɣef lmut-is 

Ur testenfeε tudert-is 

D akal ara s-ixdmen ccan 

 

Deg yexf-im ṣṣber ẓẓu-t 

Ssway-it d ttbut 

S yis-s at-tqazmeḍ ussan 

Beggen-asen-d t-tameṭut 

T-tigejdit n tmurt 

Zdi lqedd-im deg zenqan 



 

43 
 

Xas texṛeb taεreq tefsut 

T-tasa-m at-tesrugmut 

Ur telli tiyita g meɣban 

D lakul i d-as-ttigan 

 

Ur telli tiyita g meɣban 

D lakul i d-as-ttiga 

Regard sur l’Histoire d’un pays damné 

 

Ya sidi Ɛebdeṛṛḥman 

Yal mul lbeṛhan 

Mel-aɣ anda icud yexef-is 

S kra n lǧens i-gɛeddan 

Ekk-ed si Ṛṛuman 

Ulac wur nwit iff-is 

Ur yeffiɣ ddel imeɣban 

Azaglu i sen-rran 

D leqrun ur sen-yenqis 

 

Nnan w-ufan tarewla 

Yeqqim di tmurt-a 

Ma xeṭṭan-t wellh ar yuklal 

Deg-sen u ttlummuɣ ara 

Qqujert lḥala 

Nnejmeɛnt-ed temṣeḥṣal 

 

Tasarut wuɣur tella 

Ɣer tarwa n Bexta 

Akken as-d-brun d lmuḥa 

 

І 

 

A Lezzayer ḥader at-tṣeggmeḍ 

A d-tekkeḍ nnig tmura 

Di ddel ttezzi tenneḍ 

Ijifeṛ-im ur t-zeggo ara 

Arraw-im a ten-ttetteḍ 

S lmux nnsen tesxelḍeḍ 

G yeɛdawen-im tesserbaḥeḍ 

Ččan-kem aẓar ur d-igora 

 

Mi d-ikker urgaz anifi 

Ad yebɣu a m-ibeddel udem 

Ddwa tmedlin neɣ d lmenfi 

Aa d-yegori f lǧal inem 

Wi kem-id-ikkesn i uṛumi 

Ɛebban Krim Ben Mhidi 

Kul yiwen akken yeɣli 

Di lluḥ u sen-tgiḍ isem 

 

Temmeččeḍ tettwagezreḍ 

Ulac wi m-igan leqrar 

Kul lǧens dg-em yeṛkeḍ 

Win yeffɣen yeǧǧa axeṣṣar 

S tlufa tettucerḍeḍ 

S wecḍaḍ-im ddel yesfeḍ 

Di lmut g-gezmawen tḥeḍreḍ 

Mi bɣan at-tfeǧǧeǧǧeḍ am lefnar 

 

Tteg axxam dg-em tkekkuct 

Tessenɣuɣud di lḥerma-m 

Ay ansi d-tekka taluft 

Deg urebbi-m at-taf lemqam 

Amek aa nneɣ nettu-t 

A ɣ-tɣunfu ula d lmut 

Xas nebɣa-tt u ɣ-tettaddam 

 

ІІ 

 

Aṭas n wid i d-yekkren 

Ad beddlen udem i tmurt-a 

Wwḍen ssufeɣen iṛumiyen 

Iɛdawen ṭṭfen tasga 

Widen mu tsemman izmawen 

Tettcekkirem-ten 

U d nitni ǧǧan-d limaṛa 

 

Yeḥzen umadaɣ n zzman 

Yeḥḍer f wid icehhden s ẓẓur 

S ujenwi n ddkir yeqḍeɛn 

I yemmzel acḥal d aqrur 

Lketra deg-sen ɣran 

Rewlen-d i temdint yerɣan 

Ttuḥaḥin-d am ẓẓerẓur 

Ur d-ufin ara imḥaddan 

Ttujeggḥen ur curɛan 

Mmuten ur dasen-teččuṛ 

Lemmer a d-yenṭeq Ukeffadu 

Lasumam ako d sswaḥel 

Ccetwa at-tuɣal d anebdu 

Ṣṣeḥṛa a tt-yečč inijjel 

Timi i ten-izellu 

Ddaw uḍar-is yeɛfes akukru 

Yegla uṣexḍi d bu laṣel 

Imi d-nebda macahu 

Taqsiṭ uqbel a tt-nekfu 

S axxamn tidett an-nenfel 

 

Ulac wi teǧǧa Fransa 

Zzuɛama arko mmuten 

Wigi i ɣ-d-yeqqimen assa 

Di lweqt nni ur d-banen 

Tnayen usettin tefrara 

Ḥlellin-d akk ssya u ssya 

D nitni i ɣ-tt-id-isebboen 

Cebbeḥn-as-d i Ben-Bella 

Mmugren-t yemdanen s taḥya 

Yettu win t-id-yesmesden 

 

Yeqqim-ed mebɛid am wuccen 

Yeẓra kullec d akellex 

Wigad nni a t-iduṛṛen 

Yiwen yiwen i-ten-yessasax 

Sebba urwen-tt-i-d gar-asen 

D adrar n Ǧǧeṛǧer ɣlayen 

Ffi ggullen ard a d-yeclex 

Ḍelqen-d i lɛesker nnsen 

Aqbayli a t-sneslaxen 

Ɛamayen ur yexsi nnafex 

Yejbed lexyuḍ Bumedyen 

Yenfeḍ winna d-imekken 

F ukersiw iɛeǧǧeṛ ibeṛṛex 

 

ІІІ 

 

Tamurt tamurt s lxuf tettwajreḥ 

 

Ula d ṣṣellaḥ 

Hujṛen ur d-brinen-ara 

Fukken yergazen at lemlaḥ 

Ay iẓri imir ssaḥ 

Lbaṭel iẓẓuẓ tilisa 

D lesnin aya ur nennecṛaḥ 

An-nekkat kan nneḥ 

Nettru ɣef yimi xemsa 

 

D lesnin uzligen acḥal 

Ur teffiɣ tugdi imdanen 

Lxuf i lbaṭel issawalen 

Tasusmi tezdɣ ilsawen 

tamurt tuɣal tsserhab 

Wi iwwet Ṛebbi ad yeg leḥbab 

As-rren ccac ɣef wallen 

At-ceṭṭben ad yettweɛqab 

Ɣef wid ɛzizen ad iɣab 

Xas yezzi-d yehbel dayen 

Xas yezzi-d yemxel dayen 

 

Yettwaleqqem yuɣ lbaṭel 

Sin leḥṛuf ḍelqen tugdi :SM 

Abrid izerfan yergel 

At-tweḥceḍ deg uzal qayli 

Yewweḍ-ed wass g i tenneqlab 

Lmut tusa-d ɣer ṣṣwab 

Tirni a ten-tettbibbi 

Win yesḥesben yettwaḥsab 

Ur yexliq deg ujeggeḥ lleɛb 

Yenfeḍ yeɣli umesbaṭli 

 

ІV 

Nɣil dayenni 

Lezzayer ad yezyen yisem-is 

Yeḥlelli-d yesɣi 

Yessexṛeb di ttarix-is 

Bab n tmurt yuɣal medlul 

Yekkes-as amkan bu wexlul 

Inecd-ed leqruban-is 

Buṭan medden af weɣyul 

Ad aɣ-yeɛfes ɣef wembul 

Iqjan s idisan-is 

Yeffeɣ-ed buḥwaṣu 

Yelsa-d lǧebba a iceṭṭeḥ 

Tiɣersi a trennu 

Yiwen iquc wayeḍ yerbeḥ 

Lɣaci ikecm-iten lḥir 

 

Am wuzzal ijebbed ddkir 

Hmej kan bɣir cceḥ 

D lesnin ur yekkis zzhir 

Times daxel teddehtir 

M‟ur messus yettwamellaḥ 

Yewweḍ-d tmanyin 

Ffɣen-d medden s iberdan 

Arrac tiḥdayin 

Ttnadin lḥeq yefnan 

Ur ẓran i ten-yeggunin 

Ttnaṣfa g-giḍ i dasen-ɣlin 

Tiyita wi sen-tt-id-yefkan 

 

V 

 

Tafsut tefka-d tikufta 

Uyzagen medden si rrif 

Tamurt ur d-fki lfayda 

Iqqers-ed fell-as wasif 

Ttalasen-aɣ leǧnas meṛṛa 

Ddebṛa tebboḍ s adif 

Kkren-d wid terẓa lmeḥna 

Akken i sen-d-teṣbeḥ kif-kif 

 

Yemmut acḥal d ilemẓi 

Win d-yeffeɣn ad yexnunes 

Ula d nek tegla yess-i 

Taluft n Tubeṛ tteqqes 

Wissen tabburt m‟at-teldi 

Ayen n diri m‟ad yettwikkes 

M‟ad yesteɛfu uǧazayri 

Ma ad yuɣal ɣer laṣel ines 

 

Di lbaṭel yewwet iɣisi 

Yeffeɣ-d useḍru n tafat 

Wi immuten a ten-iṛḥem Rebbi 

Sseggran-aɣ-d ccfayat 

An-neddu d si leflani 

Dadda Muḥd-u-winnat 

Imi ɣran nekoni d ulli 

Ulayɣer nesslum tasweɛt 

 

Win yeẓran u d-yenni kra 

Ẓẓur deg wul isbek-as 

Win uwumi ttekkes ccfaya 

Ulayɣer lettkal fell-as 

Ur umineɣ s leqraya 

I d-rebbḥen medden tissas 

Ur yelli nnif d lḥerma 

Anda akken llant txidas 

 

VІ 

 

Aṭas aa di-yesḍelmen 

Tacrurt a tt-afen 

As-inin mazal yesseḍ 

D nitni i di-yessamsen 

Asmi i s-qqaren 

Di ddewla i-geckunṭeḍ 

Yewwḍ-d wass i deg i yi-ssasxen 

 

Ur diyi-zgilgen 

Ay adrar cukkeɣ at-tcehdeḍ 

Fell-ak i mmaren idammen 

Ay iwakken a d-banen 

Wid i s-iqqaren assa nebboeḍ 

 

VІІ 

 

D lwaǧeb asirem ad yili 

Deg wulawen ad yefti 

 

Xas akka lweɛd iteqes 

Ma yella wwteɣ di gma assagi 

Tasa-w ur tugi 

Bɣiɣ kan ad yefriwes 

Laɛlam laɛlam akken a d-yeflati 

 

S yitri n tileli 

Ilaq ujariḥ n tmes 

Ad yeknef uǧazayri 

Akken a d-yemmekti 

Anda yedda laṣel-ines 

VIII 

 

Ad yini d azzayri i lliɣ 

D leqrun i di ɣurren 

Aẓar-iw ar d a t-nadiɣ 

Xas a t-ssweɣ s idamen 

Mačči di ssuq i d-uffiɣ 

Laṣel-iw d amaziɣ 

Ur yettnuzu ur irehen 

 

IX 

 

Xas rẓaget temsal-iw 

Xas akken ifadden-iw aƐyan 

Ad smesdeɣ taɣewct-iw 

Ayi d-ssl n medden akken llan 

Ur ttakeɣ afus ff tmurt-iw 

At-truḥ deg wecruf n zzman 

Skud bṛaṛḥent wallen-iw 

Ad asen-zwireɣ i yimeɣvan 

Ay ansi i d-issawel lḥeq 

Abrid-is ad i-yawi 

Xas ixf-iw ad i-ttaɛwweq 

Xas lmut a d-testeqsi 

Ad berrzeɣ lqerb ccerq 

Ɛamdeɣ agris d uqebli 

Kul wa akken i s-yehwa a d-yenṭeq 

A d-yinni kan d azzayri 

 

 

Timsal akk ssdiklent-aɣ 

Ɣlin warrac d imecṭaḥ 

Deg yiwet n ttegwnitt yessaɣ 

Udfel n lbaṭel f leṛwaḥ 

Iḥuza medden akw sawra 

Lezzayervul-is yennejraḥ 

Ṭṭubert ur iteffeɣ allaɣ 

Xas azekka a neccecṛaḥ 

 

S idammen n wid yexnunsen 

I d-yebreq wudem n tileli 

Knante-d tṣeḍwa ibaɛden 

Tettwakkes lxemsa g-gimi 

Teḥwaǧ tmurt irgazen 

Deg inaṣliyen tettgani 



 

55 
 

Nitni ara t-tyesenquqlen 

Yir amḍur akken a s-yeɣli 

7 Amawal  
Awal s tefransist Agdazal-is s teqbaylit Amawal i nesexdem 

Dénoncer  Summel  Amawal n tmaziγt tatrart 

Revendication  Tanegmit  Amawal n tmaziγt tatrart 

Phénomène  Tarat  Amawal n tmaziγt tatrart 

Représentante  Tigensas  Amawal n tmaziγt tatrart 

Domination  Aγarim  Amawal n tmaziγt tatrart 

Reconnaissance  Wakag  Amawal n tmaziγt tatrart 

 

 



 

 

Agzul 

       Leqdic-nteɣ yebna ɣef tsuntit deg tmedyezt n Meɛtub Lwennas. Anda tazrawt-nteɣ tebḍa 

ɣef kraḍ n yixfawen : ixf amenzu d ixf n tesnarrayt ; nexdem-d timental n ufran n usentel, 

nemmeslay-d ɣef uzɣan asunti, tarrayt i  neḍferdeg leqdic-a, nuder-d ɣer tagara tezrawin 

yemmugen ama ɣef tsuntit ama ɣef tmeṭṭut deg tmedyezt n Meɛtub Lwennas. 

 Ixf wis sin d ixf n teẓri ; Yebḍa ɣef sin, tamezwarut nemmeslay-d ɣef wazal n tmedyezt deg 

tmetti taqbaylit, syin akkin nesserwes ger tmedyezt tamensayt d tmedyezt tamselɣut. Tis snat 

nemmeslay-d ɣef tsuntit ; asbadu-s, amezruy-is deg tmurt n Lezzayer. ma d ixf aneggaru d 

tesleḍt n yisefra id nefren, deg yixf-agi nemmeslay-d ɣef yirem n uẓayer, syin akkin 

nessukkes-d aẓayer n tmeṭṭut deg tmetti taqbaylit  i d-yebder  Meɛtub Lwennas deg  yisefra-

ines. 

Awalen igejdanen : 

Tamedyezt, tasuntit, aɣarim, aẓayer, azɣan asunti. 

Résumé   

   Notre travaille porte sur le féminisme présent dans la poésie de Matoub Lounes. Notre 

mémoire comporte trois parties distinctes ; la première partie aborde l‟aspect 

méthodologique ; nous évoquons les raisons principales qui nous on poussé à choisir ce thème 

en particulier, ensuite nous parlons de  la méthode d‟analyse appliquée dans cette recherche 

qui se base sur une analyse féminine,      enfin nous sitons les differents travaux de recherches 

qui porte sur le féminisme mais aussi sur celle qui parle de la femme dans la poésie de 

Matoub Lounes. 

   La seconde partie  traite de l‟aspect théorique de notre thème ; il se compose de deux sous 

partie : en premier lieu nous mettons en lumière la place de la poésie dans la société kabyle, 

puis on a différencié entre la poésie ancienne de la poésie chantée. Le deuxième sous thème 

aborde le féminisme ; sa définition et son histoire en Algérie. 

  Enfin la troisième partie sera l‟analyse des poèmes selectionnés. Dans cette partie nous 

définisson le concepte de « Statut »,  puis nous avons déduit le statut de la femme dans la 

société kabyle sité par Matoub Lounes dans sa poésie.  

 ملخص

ٌشكز ػًهُا ػهى انُسٌٕح انًٕجٕدج فً شؼش يطٕب نَٕس. تتكٌٕ يزكشاتُا يٍ حلاحح أجزاء يتًٍزج ؛ ٌتُأل انجزء الأٔل 

دفؼتُا إنى اختٍاس ْزا انًٕضٕع ػهى ٔجّ انخصٕص ، حى َتحذث ػٍ انجاَة انًُٓجً ؛ َستحضش الأسثاب انشئٍسٍح انتً 

طشٌقح انتحهٍم انًطثقح فً ْزا انثحج ٔانتً تؼتًذ ػهى انتحهٍم انُسٕي ، ٔأخٍشاً َضغ الأػًال انثحخٍح انًختهفح انتً تتؼهك 

انجاَة انُظشي نًٕضٕػُا.  تانُسٌٕح ٔنكٍ أٌضًا ػهى يٍ ٌتحذث ػٍ انُساء فً شؼش يؼتٕب نَٕس. انجزء انخاًَ ٌتُأل

ٌتكٌٕ يٍ جزأٌٍ فشػٍٍٍ: أٔلاً َهقً انضٕء ػهى يكاَح انشؼش فً انًجتًغ انقثاٌهً ، حى َفشق تٍٍ انشؼش انقذٌى ٔانشؼش 

انًغًُ. انًحٕس انفشػً انخاًَ ٌتُأل انُسٌٕح. تؼشٌفّ ٔتاسٌخّ فً انجزائش. أخٍشًا ، سٍكٌٕ انجزء انخانج ْٕ تحهٍم 

تاسج. فً ْزا انجزء َحذد يفٕٓو "انًكاَح" حى َستُتج يكاَح انًشأج فً انًجتًغ انقثاٌهً كًا ركش يؼطٕب نَٕس انقصائذ انًخ

 .فً شؼشِ

